
Lýsing á búnaðinum

Í samsetjanlegu veggsúlunni er hægt að setja upp 
ýmsan búnað á vegg með sama útliti. 
Einingaskiptingin gerir að verkum að viðbætur og 
breytingar verða leikur einn.

Skýringar

1 Uppsetningarprófíll úr áli

2 Milliveggur úr plasti

3 Tengidós úr plasti

4 Lok úr plasti

5 Burðarstykki úr plasti

6 Burðarplata úr plasti

7 Framplata úr gleri

1 2 3 4 5 6 1

Uppsetningarprófíllinn settur upp

Val á uppsetningarstað

Setja verður samsetjanlegu veggsúluna upp á 
sléttum fleti. Ef súlan er sett upp á ósléttum 
veggfleti er hætta á því að uppsetningarprófíllinn 
aflagist þegar hann er skrúfaður á og að mismikið 
bil verði þess vegna á milli glerhlífanna.

Lóðrétt uppsetning

Uppsetningarprófíllinn er settur upp í lóðréttri 
stöðu.
Hægt er að láta uppsetningarprófílinn snúa upp 
eða niður. Þegar uppsetningarprófílnum er snúið 
breytist staða innganga fyrir leiðslur. Skal því 
haga uppsetningu miðað við aðstæður hverju 
sinni.

Uppsetningin skal fara fram í eftirfarandi röð:

1. Merkið fyrir festigötunum, borið þau (6 mm) 
og setjið meðfylgjandi múrtappa í götin.

 

2. Dragið leiðslurnar í og festið 
uppsetningarprófílinn við vegginn með 
meðfylgjandi skrúfum.

3. Ef aðskilja þarf spennu (veituspennu/
smáspennu) skal setja millivegginn í prófílinn 
(háan millivegg undir blindlokum, lágan undir 
tækjaeiningum).

Ef setja á upp heilt tæki á borð við þráðlausu Gira 
stjórnstöðina skal fara beint á bls. 5. Hér verður 
lýst uppsetningu tækjaeiningar.

Athugið

Eingöngu rafvirkjum er heimilt að annast 
ísetningu og uppsetningu raftækja.

i Aðskilnaður spennu

Samkvæmt VDE 0100 og VDE 0800 verður að 
skilja leiðslur og búnað sem ganga fyrir 
varnarsmáspennu frá leiðslum og búnaði sem 
veituspenna er á (230 V).
Ef ekki er hægt að leggja leiðslur eða setja upp 
búnað með aðskildum hætti skal tryggja 
öruggan aðskilnað með öðrum leiðum (með 
millivegg, veggdós).

i Ábendingar um uppsetningu

Þegar uppsetningarprófíllinn er settur upp 
verður að gæta þess að nægilegt pláss sé við 
skammhliðar, því ljúka verður uppsetningunni 
með því að setja lokin á. Setjið þess vegna lokin 
á þegar merkt er fyrir borgötunum.

Ef setja á veggsúluna upp samsíða lofti eða gólfi 
skal koma efstu eða neðstu veggdósinni fyrir í 
uppsetningarprófílnum áður en hann er settur á 
vegginn.

i Festigöt

Uppsetningarprófíllinn er festur með láréttu 
raufunum.
Ef festigötin sem fyrir eru nægja ekki er hægt að 
bora fleiri göt í prófílinn. Þegar það er gert hjálpar 
raufin við borunina.

Ekki má festa prófílinn með sívölu götunum á 
endum hans. Þau eru notuð til þess að festa lokin 
síðar.

Uppsetning tækjaeiningar

Setjið uppsetningarprófílinn upp samkvæmt 
leiðbeiningunum á bls. 3 og haldið 
uppsetningunni svo áfram með eftirfarandi hætti:
4. Brjótið upp opin sem taka þarf leiðslur í 

gegnum á tengidósinni.

5. Afeinangrið leiðslurnar og dragið þær inn í 
dósina.

6. Setjið tengidósina í uppsetningarprófílinn og 
festið hana við hann með skrúfunum fjórum.
Þegar tengidósin er sett í skal gæta þess að 
pinnarnir á dósinni smelli í samsvarandi göt á 
prófílnum. Þannig er tryggt að nauðsynlegt 
240 mm viðmiðunarmál fyrir glerhlífarnar 
verði rétt.

7. Lokið egglaga opunum á tengidósinni með 
meðfylgjandi blindtöppum.

8. Við uppsetningu á tækjaeiningu með tveimur 
burðarstykkjum eða sex tækjum, þar sem 
aðskilja þarf smáspennu frá veituspennu, skal 
setja millivegg í tengidósina.

9. Setjið innfelldu grunneiningarnar í 
burðarstykkin og festið með meðfylgjandi 
skrúfum. Klærnar mega vera áfram á innfelldu 
grunneiningunum.
Ef samtímis eru sett upp tæki með 
smáspennu og veituspennu í einu 
burðarstykki verður að nota meðfylgjandi 
veggdósir til þess að skilja þau að. Í þessu 
tilviki skal fyrst fjarlægja klærnar af innfelldu 
grunneiningunum.

10. Hengið burðarstykkið inn í tengidósina á hlið 
(ef um tvö burðarstykki er að ræða) eða í 
miðju (ef um eitt burðarstykki er að ræða).

11. Tengið innfelldu grunneiningarnar og lokið 
burðarstykkjunum.

12. Setjið burðarplötuna á og festið hana við 
uppsetningarprófílinn með skrúfunum 
fjórum.

13. Setjið lokin á skammhliðar 
uppsetningarprófílsins.

14. Setjið miðhlífarnar á innfelldu 
grunneiningarnar og skrúfið þær fastar ef 
þess þarf.

15. Setjið framplötuna á og þrýstið henni að þar 
til hún smellur í lás.

Uppsetning heils tækis

Setjið uppsetningarprófílinn upp samkvæmt 
leiðbeiningunum á bls. 3 og haldið 
uppsetningunni svo áfram með eftirfarandi hætti:

4. Opnið fyrir opin sem taka þarf leiðslur í 
gegnum á tengidósinni, afeinangrið 
leiðslurnar og dragið þær í gegn.

5. Setjið tengidósina í uppsetningarprófílinn og 
skrúfið hana fasta.

6. Tengið leiðslurnar við tækið.

7. Setjið burðarplötuna á, réttið hana af og festið 
við uppsetningarprófílinn með skrúfunum 
fjórum.

8. Setjið lokin á skammhliðar 
uppsetningarprófílsins.

9. Setjið framplötuna á og þrýstið henni að þar 
til hún smellur í lás.

+

+

+

+

+

Blindlok sett á

Blindlok eru sett á þá hluta veggsúlunnar sem 
ekki á að setja tæki í.

Blindlokin eru sett á með eftirfarandi hætti:

1. Setjið háa millivegginn í uppsetningarprófílinn 
(ef aðskilja þarf rafspennu).

2. Setjið burðarplötuna á og festið hana við 
uppsetningarprófílinn með skrúfunum fjórum.

3. Setjið framplötuna á og þrýstið henni að þar 
til hún smellur í lás.

Uppsetningarprófíllinn jarðtengdur

Við uppsetningu tækja sem ganga fyrir 
veituspennu verður að jarðtengja 
uppsetningarprófílinn.

Það er gert með því að leiða jarðspennuna hjá 
blindloki yfir á álprófílinn með meðfylgjandi 
jarðleiðara, eins og sýnt er á myndinni.

Framplatan tekin af

Til þess að taka glerplötuna af skal toga hana 
fram með báðum höndum (sjá mynd).

Ábyrgð

Ábyrgð er veitt samkvæmt lagaákvæðum.

Vinsamlegast sendið tækið án burðargjalds til 
þjónustumiðstöðvar okkar ásamt lýsingu á 
biluninni.

Gira
Giersiepen GmbH & Co. KG
Service Center
Dahlienstraße 12
D-42477 Radevormwald

___________________________________________

Gira
Giersiepen GmbH & Co. KG
Postfach 1220
D-42461 Radevormwald
Sími: +49 (0) 2195 / 602 - 0
Fax: +49 (0) 2195 / 602 - 339
Vefslóð: www.gira.com

